
AEROKOSMİK VERİLƏNLƏR ƏSASINDA SAATLI RAYONUNUN 

ORTOFOTOPLANLARININ İŞLƏNİLMƏSİ VƏ TOPOQRAFİK 

PLANAALMANIN APARILMASI 

 
  

Giriş. Əsasən düzənliklərdən ibarət olan və dəniz səviyyəsindən 28 metr aşağıda 

yerləşən Saatlı rayonunun ərazisində antropogen çöküntülər geniş yayılmışdır. Rayonda 

yayı quraq keçən mülayim isti yarımsəhra və quru çöl iqlimi hakim olmaqla orta 

temperatur yanvarda 1,4 °C, iyulda 26,2 °C təşkil edir [1]. İllik yağıntının miqdarı      

300 mm-dir. Rayon ərazisindən Araz çayı, şimal sərhəddindən Kür çayı, Sabir adına və 

Aşağı Muğan suvarma kanalları, Mil-Muğan kollektoru keçir. Sarısu gölünün bir hissəsi 

rayonun ərazisində yerləşir. Rayonda boz-çəmən, boz, şorakət, bataqlıq-çəmən torpaqları 

yayılmışdır (şəkil 1). 

Şəkil 1. Saatlı rayonu ərazisinin planlaşdırılan sahəsinin konturları 

 

Layihə ərazisi qarşıya qoyulan məsələlərə görə əsasən 3 hissəyə bölünmüşdür: 

1. Layihə ərazisinin topoqrafik planaalma işlərinin aparılması. 

2. Ərazinin 2000 ha sahəsində aerofotoçəkiliş əsasında topoqrafik planaalma 

işlərinin həyata keçirilməsi   (şəkil 2). 

3. Ərazinin 7000 ha sahəsinin 0,5 m ayırdetməyə malik peyk verilənləri  

əsasında ortofotoplanlarının işlənilməsi. 

Burada əsas məqsəd tədqiqat ərazisi üzrə geoinformasiya işlərinin [2] 

aparılmasından ibarətdir ki, qarşıya qoyulmuş məsələlər aşağıdakı mərhələləri özündə 

əks etdirir: 

- topoqrafik planaalma işlərinin aparılması və topoqrafik planların tərtibi; 

- yerin məsafədən zondlanması peyk verilənlərinin əldə olunması; 

- peyk verilənləri əsasında 0,5 metr ayırdetməli ortofotoplanların hazırlanması; 

- pilotsuz təyyarə (aerofoto çəkiliş) vasitəsilə topoqrafik çəkilişlərin yerinə 

yetirilməsi; 

- aerofotoçəkilişlər əsasında 3,5 sm ayırdetməli ortofotoplanların işlənilməsi; 

- fotoqrammetrik istinad nöqtələrinin bağlantısı; 

- nəticələrin kameral emalı və təhlili. 

 

 

Şəkil 2. Tədqiqat ərazisinin 2000 ha sahəsinin peyk verilənləri əsasında təqdimatı  

(Google Earth-2019) 
 

Əsas məqsədə nail olmaq üçün aşağıdakı müasir geodeziya alətlərindən, coğrafi 

informasiya sistemləri (CİS) texnologiyasından və proqram komplekslərindən istifadə 

edilmişdir: 

1) Bramor PPX (C-Astral, Slovakiya) - Pilotsuz Uçuş Aparatı (dron) (şəkil 3). 

2) Sony Alpha A6000 (Yaponiya) – drona bərkidilmiş fotokamera (şəkil 4). 

3) Altus NR2 GNSS (Septentrio, Belçika) - QNPS qəbuledicisi  – 2 ədəd (şəkil 5). 

4) C3P (C-Astral, Slovakiya) - uçuşun planlaşdırılması və idarə edilməsi üçün 

proqram təminatı. 

5) Correlator3D (SimActive, Kanada) – şəkillərin fotoqrammetrik emalı üçün 

proqram təminatı. 

 

Şəkil 3. Tədqiqat ərazisinin 2000 ha 

sahəsinin PUA verilənləri əsasında təqdimatı 

Şəkil 4. Drona bərkidilmiş                                                                  

fotokamera (Sony Alpha A6000) 

Fotoqrammetrik işlərin təşkil olunması üçün layihə ərazisinin müxtəlif sahələrində 

fotoqrammetrik istinad nöqtələri bərkidilmişdir [3]. Həmin fotoqrammetrik istinad 

nöqtələrinin koordinat və yüksəklikləri QNPS (GPS) qəbuledicisi vasitəsi ilə təyin 

edilmişdir. Daha sonra Aerofotoplanalma işləri üçün uçuşun planlaşdırılması və onun 

dəqiqliklə yerinə yetirilməsi məsələlərinə baxılmış, sonra əldə olunmuş 

aerofotoşəkillər fotoqrammetrik emal olunmuş və  emal nəticələri xəritələşdirilmişdir 

(şəkil 6). 
 

Şəkil 5. Geoinformasiya işləri zamanı 

istifadə olunan geodeziya avadanlıqları 

Şəkil 6. 2000 ha sahədə pilotsuz təyyarə 

ilə uçuşun təşkil olunması üçün 

layihə ərazisinin bölünmüş sahələri 

 

Fotoqrammetrik istinad nöqtələrinin seçilməsi. Fotoqrammetrik emal zamanı 

əldə olunacaq məhsulların dəqiqliyini təmin etmək və onların idarə olunması üçün 

tədqiqat ərazisində 9 ədəd fotoqrammetrik istinad nöqtələri bərkidilmişdir. Bu nöqtələr 

tərəflərinin ölçüsü 50 x 50 sm olan və üzəri boya ilə rənglənmiş taxta lövhələrdən 

ibarətdir. Onların koordinat və yüksəklik göstəriciləri "Altus NR2" QNPS 

qəbuledicisindən istifadə etməklə real zaman anında kinematik rejimdə ölçmə 

aparmaqla əldə edilmiş, bunun üçün Əmlak Məsələləri Dövlət Xidmətinin “AzPOS” 

(Fasiləsiz Fəaliyyət Göstərən İstinad Stansiyaları) xidmətinə qoşulmuşdur. Ölçmə işləri 

nəticəsində əldə olunmuş koordinat və yüksəklik qiymətlərinin dəqiqliyi 2-3 sm təşkil 

etmişdir [2, 3]. 

Bundan başqa uçuş zamanı PUA-nı yüksək dəqiqlikli koordinatlarla təmin etmək 

üçün 4 ədəd QNPS baza stansiya nöqtələri fotoqrammetrik istinad məntəqələri kimi 

istifadə edilmişdir (şəkil 7). Ölçmələr UTM-39 \ WGS-84 koordinat sistemində və 

EGM-2008 geoid modelinə əsasən ortometrik yüksəklik sistemində aparılmışdır. 

İstifadə edilən nöqtələrin koordinatı və yüksəklik göstəriciləri cədvəl 1 - də 

göstərilmişdir: 

a)                                                                         b) 

Şəkil 7. 2000 ha ərazi üzrə bərkidilmiş fotoqrammetrik istinad məntəqələri (a) və  

QNPS  qəbuledicisi baza stansiyası kimi statik rejimdə müşahidə (b) 

 

Cədvəl 1. Nöqtələrin koordinat və yüksəklik qiymətləri 

 
 

Uçuş kinematik rejimdə ölçməyə imkan verən QNPS qəbuledicisi və "Sony Alpha 

A6000" fotokamerası ilə təchiz edilmiş "Bramor PPX" model PUA vasitəsilə yerinə 

yetirilmişdir. Ərazi böyük olduğu üçün uçuş əməliyyatı 4 hissədən ibarət olmuş, yəni 

ərazi 4 hissəyə bölünmüşdür. Hər bir uçuş təxminən 2 saat 30 dəq. – 2 saat 40 dəq. 

davam etmişdir. Uçuş hündürlüyü təqribən 270 m təşkil etmişdir. Fotoşəkillərin 

koordinatlarını yüksək dəqiqlikli koordinatlarla təmin etmək üçün hər bir uçuş zamanı 

eyni zamanda koordinat və yüksəkliyi bəlli olan nöqtələrdə QNPS qəbuledicisi ilə statik 

rejimdə ölçmə işləri aparılmışdır. 

Uçuş işlərindən sonra QNPS müşahidə bilgiləri (həm PUA qəbuledicisində, həm 

də baza stansiya qəbuledicisində toplanılmış) fotoşəkillərlə birlikdə emal olunaraq 

şəkillərin xarici orientasiya parametrləri (X, Y, H, Omeqa, Fi, Kappa) təyin edilmiş, 

şəkil fayllarının üzərinə metabilgi şəklində əlavə olunmuşdur. Hesablanmış koordinat 

və yüksəkliklərin dəqiqliyi 2-3 sm təşkil etmişdir. Bu əməliyyat “C3P” \ 

“SeptentrioSDK” proqram təminatı vasitəsilə yerinə yetirilmişdir. 

Sonda aerofotoplanalmanın nəticəsi olaraq 3.5 sm ayırdetmə qabiliyyətinə malik 

təqribən bütün ərazi üzrə 14000-dən artıq fotoşəkil əldə edilmişdir (şəkil 8). 

Şəkil 8. 2000 ha ərazi üzrə çəkilmiş aerofotoçəkilişin bir fraqmenti  

 

Fotoqrammetrik emal prosedurları. Aerofotoplanlama nəticəsində əldə 

olunmuş fotoşəkillərin fotoqrammetrik emalı “Correlator3D” proqram təminatı 

vasitəsilə yerinə yetirilmişdir. Aerotrianqulyasiya modelinin qurulması və 

tarazlaşdırılılması fotoqrammetrik istinad nöqtələri əlavə edilməklə həyata keçirilmişdir 

(şəkil 9). Fotoqrammetrik emal əsasında alınmış nəticələr aşağıdakı sxemlərdə öz əksini 

tapmış, həmin sxemlər aerotrianqulyasiya hesablamalarını, həmçinin məkan blok 

tarazlaşdırmasının hesabatını əks etdirmişdir (sxem 1). 

 

 

 
 

Şəkil 9. Tarazlaşdırılmış aerotrianqulyasiya bloku 

Sxem. Fotoqrammetrik emal əsasında aerotrianqulyasiya hesablamaları və məkan blok 

tarazlaşdırmasının hesabatı 

Tarazlaşdırma işi bitdikdən sonra şəkillər əsasında ərazinin 10 sm intervalında 3 

ölçülü səth modeli qurulmuş, alınmış model nöqtələr buludu və rastr şəklində, “LAS” 

və “BigGeoTIF” fayl formatlarında saxlanılmışdır (şəkil 10). Səth modeli əldə 

olunduqdan sonra hər bir fotoşəkil həmin modeldən istifadə olunmaqla 

ortotransformasiya edilmiş və əldə olunmuş ortofotoşəkillərin mozaikası qurulmuşdur. 

Bununla da 3,5 sm/piksel ayıretmə keyfiyyətinə malik ortofotoplan hazırlanmış və 

“MrSID” fayl formatında yaddaşda saxlanılmışdır (şəkil 11, şəkil 12).  
 

a)                                                                    b) 

Şəkil 10. Seçilmiş ərazinin 3 ölçülü səth modeli: a) 3D model, b) nöqtələr buludu 

 

 

 

 
 

Şəkil 11. 2000 ha ərazinin 3,5 sm 

ayırdetməli ortofotoplanı 

Şəkil 12. Ortofotoplanın böyüdülmüş 

görüntüsü 

 

Növbəti mərhələdə 7000 ha ərazinin bütövlükdə məsafədən zondlama verilənləri 

əldə olunmuş və 0,5 metr ayırdetməli ortofotoplanlar hazırlanmışdır. Ortofotoplanların 

hazırlanması müddətində bütün əraziyə yenidən baxış keçirilmiş, GCP (Geodetic 

Control Points) nöqtələr üçün kameral şəraitdə kosmik verilənlərə əsasən təhlillər 

aparılmışdır. Təhlillərin nəticəsi olaraq tədqiqat ərazisi üzrə 10 GCP nöqtə 

müəyyən olunmuş və ərazidə həmin nöqtələrin koordinat və yüksəklik qiymətlərini 

təyin etmək üçün yüksək dəqiqlikli GPS avadanlığından istifadə edilmişdir. İşlərin ilin 

soyuq fəslinə və çiskin hava şəraitinə təsadüf etməsinə baxmayaraq, topoqraf ərazidən 

GCP nöqtələrini müəyyən etməyə nail olmuşdur. Kameral şəraitdə isə əldə olunmuş 

verilənlərin ortometrik yüksəklikləri müəyyən edilmiş və ortofotoplanların 

hazırlanmasına başlanılmışdır. GCP nöqtələrinin ellipsoidal və ortometrik göstəriciləri 

cədvəl 2-də öz əksini tapmışdır. 

 
Cədvəl 2. GCP nöqtələrinin koordinatları, ellipsoidal və ortometrik yüksəklikləri 

 

Nəticə. Yerin məsafədən zondlanması verilənləri əsasında tədqiqat ərazisinin 

7000 ha sahəsini əhatə edən 0,5 metr ayırdetməli ortofotoplanlar işlənilmişdir. 

Geodeziya işləri nəticəsində alınmış qiymətlərin ellipsoidal və ortometrik yüksəklik 

qiymətləri hesablanmışdır. 

Tədqiqat ərazisinin 2000 ha sahəsində pilotsuz təyyarə vasitəsi ilə aerofoto 

çəkilişlər aparılmış və nəticədə 3,5 sm ayırdetməli ortofotoplanlar işlənilmişdir. 

Aerofotoçəkiliş əsasında səth modelləri qurulmuş və ərazinin nöqtələr buludu 

hazırlanmışdır. Nəticələr kameral emal olunmuş və tarazlaşdırılmış aerotrianqulyasiya 

blokları qurulmuşdur. 

Point Id Easting Northing Ellip. Hgt Orto.hgt 

GCP 1 288112.1950 4403229.8630 -16.9150 -16.3391 

GCP 2 294503.7800 4397616.3550 -19.6570 -18.3624 

GCP 3 292251.7480 4394060.2570 -19.5700 -18.9175 

GCP 4 291474.7950 4392105.8890 -16.9000 -16.5236 

GCP 5 283159.1960 4393026.4870 -11.9060 -12.8426 

GCP 6 284288.9240 4395829.2690 -14.4110 -14.9604 

GCP 7 281789.9990 4397826.7180 -12.9710 -13.7764 

GCP 8 286763.7280 4397740.6060 -15.3450 -15.3543 

GCP 9 286703.9490 4394753.0560 -15.0580 -15.2907 

GCP 10 291353.4450 4396826.8270 -18.0980 -17.4027 

Т.И.Сулейманов, З.С.Магеррамли 

Разработка ортофотопланов и проведение топографического планирования 

Саатлинского района на основе аэрокосмических данных 

Резюме 
На основе космических данных разработаны ортофотопланы 7000 га 

территории Саатлинского района, с элементом разрешения 0,5 м. По результатам 

геодезических исследований вычислены ортометрические значения высот, также 

для территории 2000 га с помощью БПЛА подготовлены ортофотопланы с 

разрешением 3,5 см. На основе аэрофотосъемок построены модели поверхности и 

полученные результаты обработаны камеральным методом.     

 

 

T.I.Suleymanov, Z.S.Maharramli 

Development of orthophotomaps and topographic planning  

of the Saatli region based on aerospace data 

Abstract 

Based on space data, orthophotomaps were developed for 7000 hectares of the 

territory of the Saatli region, with a resolution element of 0.5 m. Based on the results of 

geodetic research, orthometric height values were calculated, and orthophotomaps with 

a resolution of 3.5 cm were prepared for an area of 2000 hectares using UAVs. Based 

on aerial photographs, surface models were built and the results obtained were 

processed using the desk method. 

 

 

 


